
Ta mé fior-shasta gur iarr Udair an staidéir taighde seo orm an tuarascail seo a
sheoladh. Nil ceist ar bith faoi thabhacht an taighde seo na faoi thdbhacht agus

riachtanas an chinedil seo taighde.

Chuireann siad inar lathair catagoir cainteora teanga — na ‘nuachainteoiri’ - iad siud
a labhraionn an Ghaeilge go rialta agus gur chuid larnach da bhféinialacht i ach nar
shealbhaigh an Ghaeilge mar chéadtheanga i dtimpeallacht thraidisiinta
Ghaeltachta ach a d’fhoghlaim an teanga n6 a d’fhorbair a gcumas teanga agus a

gcleachtais teanga i mbealaigh nios coimpléascai.

Nuachainteoiri agus Beartas Athbheochana

Ba bheartas athbheochana é beartas Gaeilge an stait 6n uair a bunaiodh é. |
dtéarmai simpli, bhiothas chun an Ghaeilge a mhuineadh do shaoranaigh ionas go

go labhréidis i.

Bhraith go leor de phobal na Gaeilge gur thainig laga ar dhiongbhdilteacht an Stait
sa tionscnamh athbheochana le himeacht ama agus go rabhthas ag cula 6n
mbeartas sin. Bhraith daoine, b’fhéidir, gur fagadh ar an tra fholamh iad agus, mar a
duirt an tOllamh O Murchq, gur ‘leas priobhaideach, roghnach, anois i, agus is ar
eigean gur leas poibli feasta i a mbraitear dualgas gniomhach a bheith ar an Stat ina
leith’

Athdhearbhaiodh sa Raiteas i leith na Gaeilge i 2006 agus aris sa Straitéis Fiche
Bliain don Ghaeilge i 2010 gurb é beartas an Stait cur le lion na gcainteoiri Gaeilge
agus le husaid na Gaeilge i saol na sochai. Ta rél ceannaireachta, da bhri sin

aitheanta ag an Stat do féin maidir le cur ar chumas daoine ‘nuachainteoiri’ a



dhéanamh diobh féin agus tacu leo ina dhiaidh sin, feidhm a bhaint as an teanga ina

ngnothai agus ina saol.

Ni fhéadfadh aon rud a bheith nios abhartha, da bhri sin, don tionscnamh teanga, na
an spléachadh a thugann an taighde seo ar chulra sochtheangeolaioch na
nuachainteoiri, ar a gcleachtais teanga agus ar a bhféinitlachtai n6 idé-eolaiochtai.
Ma tathar chun tacu leis an aicme thabhachtach seo den phobal teanga (méramh an
phobail sin, b’fhéidir), caithfear Iéargas a fhail ar a ndearcadh, a gcuid riachtanas

agus ar an inspreagadh ata a muscailt.

Muda

Cuireann siad inar lathair an téarma Muda 6n gCataldinis. Is éard ata sa Muda né

sna Mudes né athru cinnitnach i saol n6 i dtaithi an duine a mhasclaionn iad chun
an Ghaeilge a ghacadh chucu féin agus a labhairt go gniomhach. Ciortar sa staidéar

seo na cuinsi agus na tarluinti is coitianta a luaigh na faisnéiseoiri féin.

Ar ndéigh as an 1.7 millidin duine a thuairisc sa daonaireamh i 2011 go raibh
Gaeilge acu, nior labhair ach céatadan beag diobh an teanga ar bhonn ghniomhach.
Admhaimis go rabhthas beagan soineanta, b’fthéidir, le linn blianta tosaigh an Stait,
ma bhiothas ag suil go labhrédh méran den phobal an teanga ina ghnathshaol ar a
shon sin amhdéin gur fhoghlaimaiodar ar scoil i ach na déanfaimis beag is fi den

meéid a baineadh amach tri an Ghaeilge a mhuineadh sa gcoras scolaiochta.

Le coincheap an Muda, tathar ag scradu na n-athrdg i saol agus i dtaithi an duine a
ardaionn an dochulacht go musclofar iad chun rél nios suntasai a thabhairt don
Ghaeilge ina saol. Feictear dom gur rud cinnitnach é seo ma ta rath le bheith ar aon

bheartas a bhfuil de chuspair aige lion na gcainteoiri gniomhach a mhéadu.

Feidhm Chumarsaide

Is dushlan don nuachainteoir i gconai feidhm don Ghaeilge mar urlabhra a chruthu
ina shaol. Is diol spéise mar shampla go luaitear cainteoiri seachtainitla Gaeilge i
measc na gcainteoiri gniomhacha. D’fhéadfadh an Ghaeilge a bheith larnach
d’fhéiniulacht an duine, nach mbionn deis acu i a labhairt go laethuil sa saol n6 san
ait ar fhag an chinnidint iad. Chun feidhm a thabhairt don teanga, caithfear na

gréasain shdisialta agus na haiseanna i réimsi eile den saol a chrutht agus a

chothd. Tagraitear freisin do “spasanna sabhailte”- fearainn né diméin teanga ina

féidir an Ghaeilge a usaid.

Maidir le mo churam reachtuil féin, na déanfaimis dearmad gurb é cuspdir an Acht
na dTeangacha Oifigilla na Usaid na Gaeilge sa saol poibli a mhéadu. Is minic go
ndeir lucht na n-eagraiochtai stait nach bhfuil méran éilimh ar sheirbhisi as Gaeilge.
Ar an gcéad dul sios, ta sé deacair a mheas go réalaioch cén t-éileamh até ann do
sheirbhis nach bhfuil & cur ar fail, n6 mura a bhfuil an tseirbhis i nGaeilge chomh
maith céanna, chomh héifeachtach chéanna agus fail uirthi chomh heasca céanna
leis an tseirbhis i mBéarla. Thagair faisnéiseoiri sa taighde don anr6é agus don troid a
bhionn i gceist seirbhisi a iarraidh 6n Stat i nGaeilge agus don leisce a bhionn orthu
féin an tseirbhis sin a iarraidh mura féidir teacht uirthi go héasca. Ach déarfainnse,
chomh maith, mura bhfuil éileamh ar sheirbhisi i nGaeilge, ta dlite ar an Stéat rol
ceannaireachta a ghlacadh agus an t-éileamh sin a ghriosadh de réir aidhmeanna

agus beartas Gaeilge an Stait. Nil an Stat neodrach sna cuinsi sin.

Gaeltacht / larGhaeltacht

Chuireann an taighde seo fainic orainn gan a bheith ag smaoineamh ar an
nGaeltacht agus ar Phobal na Gaeilge lasmuigh den Ghaeltacht i dtéarmai
déscaradh ré-shimpli, cuirim i gcas - an té a shealbhaionn an Ghaeilge mar chéad
theanga sa nGaeltacht i gcodarsnacht leis an té a fhoghlaimionn i mar dhara teanga.
Bhi faisnéiseoiri sa taighde seo a tégadh le Béarla sa nGaeltacht agus le Gaeilge
lasmuigh den Ghaeltacht. Is bunfhiric anois i nach bhfuil aon duine né chomhluadar
slan ¢ illaithreacht an Bhéarla sa saol comhaimseartha. Is cruinne, silim,
smaoineamh ar speictream né cointeanoid seachas déscaradh nuair atathar ag
tracht ar chumas teanga, modh a sealbhaithe né a foghlama agus rél na Gaeilge i

gcleachtais teanga.

Ni bheidh aon rath orainn mar phobal teanga mura mbionn an meas, an bhailiocht
agus an dlisteanacht a tabhairt gan ceist ar chuile chainteoir Gaeilge gan beann ar a

chdlra, a chantint nd a chumas.

Ta difriochtai ann idir an saol a chaitheann duine i ndeisceart Chonamara agus

deisceart Bhaile Atha Cliath n6 Bhéal Feirste. Caithfear na difriochtai soisialta agus

sochtheangeolaiochta sin a scradu agus a shainaithint ionas gur féidir freastal nios
éifeachtai ar riachtanais abhartha lucht labhartha na Gaeilge cibé ait ina mbionn
siad. Is céim shuntasach athchothramaiochta i tuarascail an taighde seo i dtreo na

sprice sin.

Agus an méid sin raite, ni mér dom tabhacht ollmhér na Gaeltachta a dhearbh.
Fuaireamar spléachadh sa staidéar seo ar thabhacht na Gaeltachta agus daoine de
bhunadh na Gaeltachta mar fhoinse fhoghlama agus mar thobar inspiorédide do na
nuachainteoiri. Ni féidir go mbeadh an rath céanna faoi phobal naisiinta na Gaeilge
mar a mbeadh an Ghaeilge bheo mar theanga cheannasach phobail in aon ait.
Braitheann na nuachainteoiri féin sa taighde go bhfuil an Ghaeltacht riachtanach do
thodhchai na teanga agus moltar tacaiocht bhreise a thabhairt don phleanéil teanga

sa nGaeltacht.

O thaobh mo churaim féin de, is diol iontais é tar éis nach mor céad -bliain de
neamhspleachas polaitidil nach i an Ghaeilge an teanga reamhshocruithe chaidrimh
idir an Stat agus na pobail Ghaeltachta agus gur minice na a mhalairt go gcaithfear
dul i muinin an Bhéarla chun do ghné a dhéanamh leis an Stat. O ceapadh mé mar
Choimisinéir Teanga, duirt mé gur choéir go mbeadh forail dhireach déanta san Acht
a chinnteodh go mbeadh Gaeilge ar a dtoil ag fostaithe an Stait at4 lonnaithe sa
nGaeltacht n6 ag cur seirbhisi ar fail sna ceantair sin. Ni dhéanann sé aon chiall go
mbeadh an Stat ag leagan dualgais ar na pobail Ghaeltachta pleananna teanga a
ullmhu do limistéir aitheanta pleanala teanga ach ag an am céanna go bhfuil sé ag
diulta aitheantas a thabhairt da gcuid freagrachtai reachtula féin.

Ach ni mhairfidh an Ghaeltacht sa saol comhaimseartha domhandaithe mar theanga
pharoiste no leath-pharoiste. Dheimhnigh Coimisiin na Gaeltachta gur den
riachtanas € d’inmharthanacht na Gaeltachta go mbeadh an Ghaeilge ina teanga
naisiinta agus pobal na Gaeltachta ina chuid de phobal nios fairsinge naisitnta

Gaeilge.

Ar scath a chéile a mhairfidh siad.



Tréaslaim do na hadair, d’ Fhoras na Gaeilge, d’Ollscoil na hEireann agus d’ Ollscoil
Heriot-Watt as an taighde ceannrdédaioch seo a dhéanamh. Guim gach rath air agus
go dtabharfai aird mar is cui air mar thaca don phleandil teanga sa gciall is leithne
den téarma sin, agus go raibh sé ina bhunchloch do thaighde eile sa réimse sin.



